
Resolución Reitoral de prórroga do orzamento do 2019 para o exercicio 2020. 

Se establece a  prorroga do actual orzamento 2019 para o próximo exercicio 2020. Esta prórroga terá 
vixencia dende o 1 de xaneiro de 2020 ata a entrada en vigor do Orzamento 2020.  

A prórroga dos Orzamentos da UDC do exercicio 2019, para o exercicio 2020, adecuarase aos 
seguintes criterios: 

1- Prórroga. 

Os créditos do estado de ingresos e de gastos do orzamento da UDC de 2019, de financiamento 
propio, prorrogaranse polo importe do crédito inicial de 2019 que corresponda.  

2- Financiamento alleo. 

Para facilitar a execución dos recursos alleos finalistas, suxeitos a prazos concretos de xustificación, 
en financiamento alleo  (convenios, proxectos de investigación), as contías serán as que 
correspondan aos importes concedidas por cada financiador para a anualidade 2020. 

3- Actividade económica durante a prórroga do Orzamento. 

A prórroga do orzamento non vai impedir que a actividade económico-financeira da UDC poida 
comezar con normalidade en tódolos centros e unidades de gasto, a partir do próximo 2 de xaneiro 
de 2020 (primeiro día hábil do exercicio).  

Adicionalmente, a prórroga do orzamento garante a dispoñibilidade de créditos para dar cobertura 
aos compromisos plurianuais adquiridos e imputados con cargo a anualidade 2020 e aos 
compromisos de gasto derivados dos expedientes de tramitación anticipada.  

4- Retención crédito en fondos propios 

Retención do 50% sobre o crédito inicial nas partidas orzamentarias de fondos propios, salvo en 
capítulo I, Fondo de continxencia e as partidas do  Consello Social. Podería solicitarse a liberación do 
crédito en casos excepcionais sempre que estean debidamente motivados e debería estar autorizado 
polo VEIS. Esta solicitude enviarase a Vicerreitoría de Economía, Infraestruturas e Sustentabilidade 
(VEIS)  por correo electrónico.  

A reserva do crédito farase nos negociados de asuntos económicos dos centros e será verificada na 
Xerencia.  Para facer un control efectivo haberá que ter en conta os compromisos xa formalizados así 
como os expedientes de tramitación anticipada de gasto.  

5- Imputacións ao exercicio 2020. 

Unha vez aprobado o Orzamento do exercicio 2020, imputaranse a este todas as operacións 
contables de execución do orzamento, formalizadas en Universitas XXI-Económico, durante o 
período de prórroga (dende o 1/1/2020, ata a entrada en vigor do Orzamento 2020).   

 

6- Modificacións. 

Se os gastos efectuados durante o período de prórroga fosen superiores, a nivel de vinculación, aos 
créditos finalmente aprobados, deberán efectuarse as modificacións orzamentarias necesarias para 
corrixir o exceso de gastos mediante minoración doutros créditos do Orzamento de cada centro de 
gasto que estean dispoñibles. 

7- Normativa en vigor. 

Continúan en vigor as Bases de execución do Orzamento de 2019, salvo nos apartados regulados 
nesta resolución e nas normas que se diten no seu desenvolvemento. Asemade continúa vixente a 
Resolución reitoral de 3/1/2019, de delegación sobre xestión de créditos e modificacións 
orzamentarias no exercicio económico 2019 e a normativa en materia económica e de contratación 
administrativa. 

8- Incorporación de crédito ao exercicio 2020 

As incorporacións de crédito ao exercicio 2020 efectuaranse conforme co establecido no 
Procedemento administrativo para a xustificación das incorporacións de créditos do Orzamento de 
gastos do exercicio económico 2019 ao Orzamento de gastos do exercicio económico 2020, da 
Xerencia de  13/12/2019 e normas que se diten na súa execución. 

9- Disposicións da Xerencia e de VEIS 

No ámbito da súa competencia a Xerencia e o VEIS poderá ditar as instrucións que correspondan 
para o desenvolvemento e a execución desta RR. 

A vixencia desta resolución será ata a aprobación do Orzamento de 2020.  

 

Asinado dixitalmente polo Reitor 

